ԱՄՓՈՓԱԹԵՐԹ
««Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ  կատարելու մասին» կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների
	ՀՀ ֆինանսների նախարարություն
	22-03-2022թ.

	
	01/8-3/4354-2022

	Ուսումնասիրելով Ձեր 09.03.2022թ. N ՄՆ//6049-2022 գրությամբ ներկայացված «Հայաստանի Հանրապետության 2022 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագիծը (այսուհետ` Նախագիծ), որով նախատեսվում է հատկացնել ֆինանսական աջակցություն՝ 44-օրյա պատերազմի ժամանակ վիրավորման հետևանքով ստորին և վերին վերջույթների ամպուտացիաներ ունեցող զինվորների պրոթեզավորման համար անհրաժեշտ նյութեր, վերին և ստորին վերջույթների պրոթեզներ, օժանդակ պարագաներ և այլ նյութեր ձեռք բերելու նպատակով, հայտնում ենք հետևյալը.
	

	Առաջարկում ենք Նախագծին կից ներկայացված հավելվածներում «11014» դասիչը փոխարինել «11015» դասիչով, քանի որ տվյալների բազայում վերը նշված դասիչով միջոցառում արդեն առկա է, իսկ N 2 հավելվածում «ԴՐԱՄԱՇՆՈՐՀՆԵՐ» տողից հետո լրացնել նոր տողով՝ «Այլ ընթացիկ դրամաշնորհներ» բառերով:
	Ընդունվել է, խմբագրվել է։

	Միաժամանակ, հաշվի առնելով այն հանգամանքը, որ Հաշմանդամություն ունեցող անձանց աջակցող միջոցների տրամադրման ծառայություններ միջոցառումը հանդիսանում է նոր միջոցառում, ուստի Նախագծի համապատասխան հավելվածներում նշված միջոցառման գծով կատարվող վերաբաշխումն անհրաժեշտ է իրականացնել՝ ներգրավելով (մուտքը և ելքը իրականացնելով) բյուջետային 1139 ծրագրի 11001. ՀՀ կառավարության պահուստային ֆոնդ միջոցառումը:

